
				এই পাতাটির মুদ্রণ সংশোধন করা প্রয়োজন। 
ՀԳՆ প্ৰাচীন ভারত ।
এবশুপ্রকারে আলেকজান্দার অন্যান্য নগর জয় করিয়া, নগরগুলিকে আশ্রয়ভুক্ত করিলেন।
অতঃপর মাসিদোনিয়গণ নরপতি সোপিথিসের (৮) রাজ্যে প্ৰবেশ করিল। বর্বরগণের মতে এই জাতিই অন্যান্য ভারতীয় জাতি অপেক্ষা অধিকতর বুদ্ধিমান এবং ইহাদের আইন ও আচার ব্যবহার উত্তম। এই স্থানের অধিবাসিকৃন্দ মাতাপিতার ইচ্ছানুসারে সন্তান স্বীকার বা প্ৰতিপালন করে না ; পরীক্ষাকাৰ্য্যে নিযুক্ত চিকিৎসকগণ শিশুগণকে বিকৃত বা কুৎসিত দেখিলে হত্যার আদেশ দেয় (৯)। বিবাহ ব্যাপারে তাহারা উচ্চবংশ দেখে না ; সৌন্দৰ্য্য দেখিয়াই বিবাহ স্থির হয়। ইহারা সুশ্ৰী বালকবালিকাগণেৱই
অত্যধিক আদর করে ।
এই জাতির রাজধানীর সম্মুখে আলেকজান্দার তাহার সৈন্যবাহিনী আনয়ন করিয়াছিলেন। সোপিথিস এই স্থানেই বাস করিতেন । নগরদ্বার রুদ্ধ ছিল, কিন্তু প্ৰাচীর বা বপ্ৰোপরি কোন সৈন্য না থাকাতে, অধিবাসীরা নগর পরিত্যাগ করিয়াছে, অথবা আকস্মিকভাবে শক্রকে আক্রমণ করিবে এ সম্বন্ধে মাসিদোনিয়গণ কোন সিদ্ধান্তে উপনীত হইতে পারিতেছিল না। কিন্তু অকস্মাৎ নগর দ্বার উন্মোচিত হইল এবং ভারতীয় রাজ তাহার দুইজন প্ৰাপ্তবয়স্ক পুত্রসহ আলেকজান্দারের সহিত সাক্ষাদভিলাষে নগরাভ্যন্তর হইতে নিৰ্গত হইলেন। অন্যান্য বর্বরগণ অপেক্ষা তিনি
(४) cनोलूठि।
( ৯ ) ষ্টাবো লিখিয়াছেন যে সস্তানগণ দুইমাসের হইলে এইরূপ করা হইত। তিনি আরও বলিয়াছেন যে, এইরাজ্যে সতীদাহ প্ৰথা প্রচলিত ছিল।

